
Rréfimi trondités i ish-sulmuesit té Liverpoolit: Mé
sulmuan seksualisht, trauma nuk eshte zhdukur

Ish-sulmuesi i Liverpoolit, Newcastle dhe Anglisé, Andy Carroll, ka zbuluar né autobiografiné e
tij se éshté sulmuar seksualisht nga njé burré né vitin 2021 dhe se ende po pérpiget té pérballojé
pasojat e késaj pérvoje té véshtiré.

Autobiografia e Carroll, e titulluar “Duke e zotéruar”, u botua té enjten. Né t€, 37-vjecari anglez
pérshkruan me detaje sulmin e ndodhur né shtépiné e tij né Newcastle, pér té cilin autori i

krimit u dénua me tre vjet burgim.

"Disa vite mé paré mé ndodhi digka aq traumatike sa vendosa ta pérfshij né kété libér vetém né
minutén e fundit”, shkroi ai né libér, fragmente té té cilit jané botuar né shtypin britanik.

“Mé sulmuan seksualisht, ja ku e thashé. Eshté e frikshme edhe ta mendosh dhe vetém pak
njeréz e dinin deri mé tani.”

Carroll rréfen se e kishte té véshtiré té fliste pér até gé kishte ndodhur, pérpara se té vendoste
mé né fund ta pérfshinte ngjarjen né autobiografi, pas bisedave té gjata me té dashurén e tij.

Dhimbja mendore vazhdoi edhe shumé kohé pas sulmit. Ngjarja ndodhi pasi njé mik i ish-
partnerit té tij shkoi né shtépiné e tij pér té paré njé ndeshje boksi dhe ishte planifikuar té
géndronte aty gjaté natés.

"Ajo qé mé ndodhi ndikoi né ¢do aspekt té jetés sime. Mendoja pér té ¢do dité, duke e béré té
véshtiré pérgendrimin né ¢do gjé tjetér, pérfshiré futbollin”, tha ai. “Trauma e asaj gé mé ndodhi
nuk éshté zhdukur”

Karriera e Carroll

Carroll u transferua nga Newcastle te Liverpooli né janar té vitit 2011 pér 35 milioné paund. N&é
até kohé, ai ishte transferimi mé i shtrenjté britanik né historiné e Premier Ligés.

Ai luajti gjithashtu pér West Ham né Premier League dhe shénoi dy gola pér Angliné, pérfshiré
njé gol né Kampionatin Evropian té vitit 2012.

Né fund té karrierés sé tij profesionale, Carroll luajti pér njé periudhé té shkurtér né Francé me
Amiens dhe Bordeaux, pérpara se t'i bashkohej Dagenham dhe Redbridge, skuadér jo-ligore né
Angli, me té cilén shénoi gjashté gola sezonin e kaluar.

